
COUME PREFÀCI

A TU!

La niue, tout soulet barrulant,
Dins la ramiho ounte se plan
Lou roussignòu, iéu me semblavo
Qu'uno umano voues me parlavo.

Dins l'infini dóu cèu de Mai
Ount l'estello a tant de dous rai,
Coume uno amigo me semblavo
Que l'estello m'arregardavo.

E quand dins moun amo plan-plan
— T'ame! disiéu tout tremoulant
Parlave en res, mai me semblavo.
Que proche ieu quaucun plouravo

Niue de Mai, plang dóu roussignòu
Amo que saup pas ço que vou
Bèu regard di liuénchis estello
Cresiéu à vous, mi farfantello!

Eh! bèn, ai cresegu toujour!

Lou cor a garda soun amour...
La ramo sa voues bressarello..
E luson toujour lis estello!

JOSEPH GAUTIER

Blanco et duberto dins lou cèu
Coume lis alo d'un aucèu,
Ai vist li velo d'un veissèu,
Bèn liuen, long-tèms, long-tèms encaro...

TH. AUBANEL

(Lou Libre de l'Amour)


